
A.L. 229 tal-2014

ATT DWAR L-EDUKAZZJONI
(KAP. 327)

Ir-Regolamenti tal-2014 biex jemendaw ir-Regolamenti dwar 
iċ-Ċertifikazzjoni ta’ Taqsimiet Studju

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

	 1.  Dawn ir-regolamenti jistgħu jissejħu bħala r-Regolamenti tal-2014 biex 
jemendaw ir-Regolamenti dwar iċ-Ċertifikazzjoni ta’ Taqsimiet Studju u għandhom 
jinqraw u jinftiehmu bħala ħaġa waħda mar-Regolamenti dwar iċ-Ċertifikazzjoni 
ta’ Taqsimiet Studju tal-2002, ippubblikati bħala Avviż Legali 217 tal-2002, li minn 
hawn il quddiem jissejħu “ir-regolamenti prinċipali”.

L-Applikabilità

	 2.  Dawn ir-regolamenti għandhom japplikaw mill-21 ta’ Marzu, 2014 ’il 
quddiem.

L-Emenda għar-regolament 1 tar-regolamenti prinċipali

3.  Minflok ir-regolament 1 tar-regolamenti prinċipali għandu jidħol dan li 
ġej:

“It-Titlu u l-Interpretazzjoni

	 1.  (1)  Dawn ir-regolamenti jistgħu jissejħu bħala r-Regolamenti tal-2002 
dwar iċ-Ċertifikazzjoni ta’ Taqsimiet Studju.

    (2)  F’dawn ir-regolamenti, kemm-il darba r-rabta tal-kliem ma teħtieġx 
mod ieħor -

	
“il-Bord” ifisser il-Bord tal-fakultà jew tal-istitut jew taċ-ċentru jew tal-

iskola li joffri t-taqsimiet studju;

“il-Fakultà” tfisser il-fakultà jew l-istitut jew iċ-ċentru jew l-iskola li joffri 
t-taqsimiet studju;

“kredtu ECTS” tfisser kretti mogħtija skont il-linji gwida tal-European Credit 
Transfer and Accumulation System.”

L-Emenda għar-regolament 3 tar-regolamenti prinċipali

4.  Minflok il-paragrafi (2) u (3) tar-regolament 3 tar-regolamenti prinċipali 
għandu jidħol dan li ġej:

	
	 “(2)  Matul sena akkademika, studenti viżitaturi jistgħu jitħallew jirreġistraw 
għal taqsimiet studju li għalihom total ta’ mhux aktar minn 60 krettu ECTS huwa 
assenjat.

 (3)  Wara li jtemmu taqsima studju b’suċċess, studenti viżitaturi jkunu intitolati 
għal traskritt li jindika t-titlu, il-livell u l-għadd ta’ kretti assenjati għat-taqsima studju 
u l-marka/grad miksuba.”


